
‌Wanda ya jiɓinci wani abu daga waɗannan 'ya'ya
matan, sai ya kyautata musu, zasu zama kariya gare

shi daga wuta

Daga Nana A'isha Uwar muminai - Allah Ya yarda da ita - matar Annabi - tsira da amincin
Allah su tabbata agare shi - ta ce: Wata mata ta zo a tare da ita akwai 'ya'yanta biyu

mata, bata samu komai awurina ba banda wani dabino ɗaya, sai na bata shi sai ta raba
shi tsakanin 'ya'yan nata mata biyu, sannan ta tashi sai ta fita, sai Annabi - tsira da

amincin Allah su tabbata agare shi - ya shigo sai ta zantar da shi, sai ya ce: «‌Wanda ya
jiɓinci wani abu daga waɗannan 'ya'ya matan, sai ya kyautata musu, zasu zama kariya

gare shi daga wuta».
[Ingantacce ne] [Bukhari da Muslim ne suka rawaito shi]

Uwar muminai Nana A'isha - Allah Ya yarda da ita - ta bada labarin cewa wata mata ta zo
mata a tare da ita akwai 'ya'yanta biyu mata tana tambayarta ta bata abinda zata ci, Nana
A'isha bata samu komai a wurinta ba banda dabino ɗaya, sai ta bata shi sai matar ta raba
dabinon tsakanin 'ya'yan nata mata biyu ba ta ci komai daga gare shi ba, sannan ta tashi sai
ta  fita,  sai  Annabi  -  tsira  da  amincin  Allah  su  tabbata  agare  shi  -  ya  shiga  (gida)  sai  Nana
A'isha ta zantar da shi, sai ya ce: Duk wanda ya jiɓinci wani abu daga waɗanan 'ya'ya matan,
sai ya kyauata musu ya tarbiyantar da su ya ciyar da su ya shayar da su ya tufatar da su
kuma ya yi haƙuri akan haka, zasu zama sutura da kariya gare shi daga wuta.

